
	Ուսումնասիրելով կառավարության որոշման նախագիծը՝ ունենք հետևյալ դիտարկումները.
1. Նախագծի 2-րդ կետի 6-րդ ենթակետով սահմանվում է, որ Ընկերությունը Տարածքային կառավարման և ենթակառուցվածքների նախարարություն պետք է ներկայացնի անկախ աուդիտորական ընկերության կողմից գնահատված տարեկան հաշվետվություններ՝ նախապես սահմանված ժամանակացույցին համապատասխան: Հարկ է նշել, որ  ՀՀ կառավարության 2022 թվականի օգոստոսի 24-ի N 1343-Ն որոշմամբ նման պարտավորություն սահմանված չէ ընկերությունների համար, ինչը լրացուցիչ քննարկման և հիմնավորման կարիք ունի: 
2. Նախագծի Հավելված 1-ով հաստատվող ներդրումային ծրագրի 2-րդ բաժնում բացակայում են կադաստրային գոտու վերաբերյալ տվյալները:
3. Հավելված 1-ի 3-րդ բաժնի համաձայն ներդրումային ծրագրի առաջին փուլով «Ագրոպրո» ՓԲԸ-ն 2022-2023թթ. նախատեսում է շուրջ 90 հա հողամասի վրա հիմնել 75 հա սուպերինտենսիվ պտղատու այգի: Վերոնշյալ միտքը անհրաժեշտ է վերաձևակերպել, ներկայացնելով տեղեկատվություն նշյալ ժամանակահատվածում արդեն իսկ կատարված աշխատանքների վերաբերյալ, կամ թարմեցնել ներդրումային ծրագրի առաջին փուլի իրականացման ժամկետները: Դիտարկումը վերաբերելի է ներդրումային ծրագրի իրականացման ամբողջ ժամանակացույցին, որը նկարագրված է հավելվածի 4-րդ բաժնում:
4. Համաձայն ՀՀ կառավարության 2022 թվականի օգոստոսի 24-ի N 1343-Ն որոշմամբ հաստատված հավելվածի 13-րդ կետի՝ ՀՀ Էկոնոմիկայի նախարարությունը կառավարության համապատասխան որոշման նախագիծը ի թիվս այլ գերատեսչությունների, ներկայացնում է նաև Կրթության, գիտության, մշակույթի և սպորտի նախարարություն, այնինչ ամփոփաթերթում բացակայում է վերջինիս կարծիք (թեև հասկանալի է, որ ներդրումային ծրագիրը ոլորտային առումով չի առնչվում ԿԳՄՍ նախարարության հետ, այնուամենայնիվ կարգով սահմանված պահանջ է):
5. ՀՀ կառավարության 2022 թվականի օգոստոսի 24-ի N 1343-Ն որոշմամբ հաստատված հավելվածի 16-րդ կետը սահմանում է Կառավարության քննարկմանը ներկայացվող նախագծերում ներառվող դրույթների պահանջը, որոնք են. ենթակառուցվածքի կառուցման ժամանակացույցը, ենթակառուցվածքի կառուցման պատասխանատու պետական մարմինը: Քննարկվող նախագծում բացակայում են վերոնշյալ կետերը:
Հարկ է նշել, որ սույն թվականի ապրիլի 25-ին Էկոնոմիկայի նախարարության կողմից Վարչապետի աշխատակազմ է ներկայացվել «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով աջակցության տրամադրման ընթացակարգի փոփոխություններ են նախատեսվում: Այս համատեքստում, հարկավոր է ընդգծել, որ համապատասխան ներդրումային ծրագրերի աջակցության նախագծերը պետք է համապատասխանեցվեն համապատասխան փոփոխությունների նախագծին, եթե ենթադրվում է, որ վերջիններս կքննարկվեն  N 1343-Ն որոշման մեջ փոփոխություններ և լրացումներ կատարելուց հետո, այլապես դրանք պետք է բխեն գործող կարգի իրավակարգումներից:
	Հաշվի առնելով վերոշարադրյալը՝ ներկայացված որոշման նախագիծը անհրաժեշտ է լրամշակել:

	1․Սա իրենից ներկայացնում է հաշվետվությունների ներկայացման մեխանիզմ, քանի որ աջակցությունը տրվում է  նեդրումային ծրագրի իրականացման շրջանակներում, հարկավոր է վերահսկել ներդրումային ծրագրի իրականացման արժանահավատությունը, որի համար ընդունված վերահսկման մեխանիզմ է նախապես սահմանված ժամանակացույցին համապատասխան Ընկերության կողմից անկախ աուդիտորական ընկերության կողմից գնահատված տարեկան հաշեվետվություն ներկայացնելը։
ՀՀ կառավարության 2023 թվականի մայիսի 18-ի N777-Ն  որոշմամբ ընդունվել է «ՀՀ կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացումներ կատարելու մասին» որոշումը, որի 9-րդ կետով սահմանվել է համապատասխան լրացումը 3-րդ գլխի 17-րդ կետում։


2․Ընդունվել է և համապատասխան փոփոխությունները արվել են Հավելված 1-ում։

3․ Ընդունվել է և համապատասխան փոփոխությունները արվել են Հավելված 1-ում։

4․ ԿԳՄՍ-ի կարծիքը ստորև կցված է։




5․Ենթակառուցվածքների կառուցման նախընտրելի ժամանակացույցը ավելացվել է Հավելված 1-ի 6-րդ կետում։
Ենթակառուցվածքի պատասխանատու մարմիները յուրաքանչյուր կառուցվող ենթակառուցվածքի մասով հանդսանում են այն պետական գերատեսչությունները, որոնք Ընկերության հետ ծրագրի իրականացման և աջակցության տրամադրման վերաբերյալ պայմանագիր են կնքում։





ՀՀ կառավարության 2023 թվականի մայիսի 18-ի N777-Ն  որոշմամբ ընդունվել է «ՀՀ կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացումներ կատարելու մասին» որոշումը։

	     1. Նախագծի 2-րդ կետով սահմանվում են որոշակի ենթակառուցվածքների կառուցման պետական աջակցության վերաբերյալ դրույթներ, սակայն նախագծից պարզ չէ, թե նշված ենթակառուցվածքները կառուցելուց հետո դրանք վերջնարդյունքում սեփականության իրավունքով ում են պատկանելու, որի պարագայում պարզ չէ նաև՝ նախագծի ընդունմամբ պահպանվում է արդյոք ՀՀ կառավարության  2022 թվականի օգոստոսի 24-ի N 1343-Ն որոշման հավելվածի 3-րդ կետով նախատեսված՝ օժանդակության տրամադրման պայմանը։
     2. Նախագծի 5-րդ կետի համաձայն՝ ընկերությունը պարտավորվում է որոշումն ուժի մեջ մտնելուց 15-օրյա ժամկետում ՀՀ ՏԿԵՆ և ԲՏԱ նախարարություն ներկայացնել ««Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» N 1343 -Ն որոշման 12-րդ կետի 4-րդ ենթակետով կետով սահմանված բանկային երաշխիքը, ինչը չի համապատասխանում նշված որոշման հավելվածի 12-րդ կետի 4-րդ ենթակետին, որի համաձայն՝ բանկային երաշխիքը շահառուն ներկայացվում է հայտի հետ միաժամանակ։ Հետևաբար՝ նախագծի նշված դրույթը վերանայման կարիք ունի։



	1․ 2022 թվականի օգոստոսի 24-ի N 1343-Ն որոշման 3-րդ կետով սահմանված է, որ  «ենթակառուցվածքի սեփականության, տնօրինման և  տիրապետման իրավունքը պատկանում է կառավարությանը»։





2․ՀՀ կառավարության 2023 թվականի մայիսի 18-ի N777-Ն  որոշմամբ ընդունվել է «ՀՀ կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացումներ կատարելու մասին» որոշումը, որով 12-րդ գլխի 4-րդ ենթակետը ուժը կորցրած է ճանաչվել և ավելացել է 12․1 կետը․ «Բանկային երաշխիքը շահառուի կողմից ներկայացվում է պատասխանատու մարմին՝ Հայաստանի Հանրապետության կառավարության որոշումն ուժի մեջ մտնելուց հետո տասնօրյա ժամկետում․․․»։


    
    

	3․ Վարչապետի աշխատակազմի տարածքային զարգացման և շրջակա միջավայրի հարցերի վարչություն
	02.05.2023 թ.

	
	02/16.9/14655-2023

	«ԱԳՐՈՊՐՈ» փակ բաժնետիրական ընկերության կողմից ներկայացված ներդրումային ծրագրին հավանություն տալու և «Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «ԱԳՐՈՊՐՈ» փակ բաժնետիրական ընկերությանը աջակցություն տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են մի շարք նկատառումներ, մասնավորապես՝ Նախագծի՝ 
1. 2-րդ կետի 9-րդ ենթակետով ներդրումային ծրագրի իրականացման համար անհրաժեշտ ենթակառուցվածքի կառուցման ավարտը սահմանվում է 2023 թվականի դեկտեմբերի 15-ը: Առաջարկում ենք քննարկման առարկա դարձնել սույն ժամկետի իրատեսական լինելու հարցը՝ հաշվի առնելով ենթակառուցվածքի կառուցման համար անհրաժեշտ շինարարական աշխատանքների ծավալն ու ժամանակատարությունը:
2. 4-րդ կետով Տարածքային կառավարման և ենթակառուցվածքների և Բարձր տեխնոլոգիական արդյունաբերության նախարարներին հանձնարարվում է «ԱԳՐՈՊՐՈ» փակ բաժնետիրական ընկերության (այսուհետ՝ Ընկերություն) կողմից բանկային երաշխիքի ներկայացումից 1-ամսյա ժամկետում Ընկերության հետ կնքել համապատասխան պայմանագիրը՝ ծրագրի իրականացման և աջակցության տրամադրման վերաբերյալ: Սակայն հարկ է նշել, որ ՀՀ կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» N 1343-Ն որոշմամբ (այսուհետ՝ Որոշում) հաստատված կարգի 18-րդ կետի համաձայն՝ պատասխանատու մարմինը շահառուի հետ պայմանագիր կնքում է որոշումն ուժի մեջ մտնելուց հետո 1-ամսյա ժամկետում, այլ ոչ բանկային երաշխիքի ներկայացումից 1-ամսյա ժամկետում:
3. 5-րդ կետով սահմանվում է, որ «Ընկերությունը պարտավորվում է որոշումն ուժի մեջ մտնելուց 15-օրյա ժամկետում Տարածքային կառավարման և ենթակառուցվածքների և Բարձր տեխնոլոգիական արդյունաբերության նախարարություններ ներկայացնել Որոշման 12-րդ կետի 4-րդ ենթակետով կետով սահմանված բանկային երաշխիքը: Հարկ է նկատի ունենալ, որ նշված կետի համաձայն՝ շահառուն բանկային երաշխիքը պետք է ներկայացնի հայտին կից` մինչ որոշման ընդունումը, այլ ոչ դրանից հետո։

	          





1․Ընդունվել է։ 
Ժամկետը երկարաձգվել է մինչև 2024թ․ մարտի 15-ը։   





2․Ընդունվել է։
Համապատասխան փոփոխությունը կատարվել է Նախագծում։

       







3․ ՀՀ կառավարության 2023 թվականի մայիսի 18-ի N777-Ն  որոշմամբ ընդունվել է «ՀՀ կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացումներ կատարելու մասին» որոշումը, որով 12-րդ գլխի 4-րդ ենթակետը ուժը կորցրած է ճանաչվել և ավելացել է 12․1 կետը․ «Բանկային երաշխիքը շահառուի կողմից ներկայացվում է պատասխանատու մարմին՝ Հայաստանի Հանրապետության կառավարության որոշումն ուժի մեջ մտնելուց հետո տասնօրյա ժամկետում․․․»։

	[bookmark: _Hlk135225816][bookmark: _Hlk134628609]4․ Փոխվարչապետ Տիգրան Խաչատրյանի գրասենյակ
	04.05.2023 թ.

	
	02/16.9/14945-2023

	Հաշվի առնելով, որ Նախագծով բանկային երաշխիքի ներկայացման համար սահմանված 15-օրյա ժամկետը հակասում է 24․08․2022թ․ N 1343-Ն որոշման կարգավորումներին, մասնավորապես՝ բանկային երաշխիքը հայտին կից ներկայացնելու պահանջին, ինչպես նաև հաշվի առնելով ԷՆ կողմից Վարչապետի աշխատակազմ ներկայացված «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացումներ կատարելու մասին» կառավարության որոշման նախագիծը, որով, ի թիվս այլնի, առաջարկվում է փոփոխության ենթարկել պահանջվող բանկային երաշխիքի չափը և դրա ներկայացման ժամկետը՝ կարծում ենք Նախագծի ընդունմանը նպատակահարմար կլինի անդրադառնալ Կառավարության՝ 24․08․2022թ․ N 1343-Ն որոշման համապատասխան փոփոխություններն ընդունելուց և առկա անհամապատասխանությունները վերացնելուց հետո։ 


	 
    
    Ընդունվել է։

	5․ Հանրային ծառայությունները կարգավորող հանձնաժողով
	                        10.05.2023 թ.

	
	ՍԱ/34.3-Մ2-11/1473-2023

	ՀՀ հանրային ծառայությունները կարգավորող հանձնաժողովն ուսումնասիրել է «Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «Ագրոպրո» փակ բաժնետիրական ընկերությանը, «Եվրոպլաստ 999» և «Մովսեսյան և փարտներս դեվելոփմենթ» սահմանափակ պատասխանատվությամբ ընկերություններին աջակցություն տրամադրելու մասին ՀՀ կառավարության որոշումների նախագծերը և հարակից փաստաթղթերը և հայտնում է, որ նախագծերում անհրաժեշտ է հաշվի առնել նաև ՀՀ հանրային ծառայությունները կարգավորող հանձնաժողովի կողմից սահմանված նոր սպառողի կամ սպառողի վերակառուցվող սպառման համակարգն էլեկտրական և գազամատակարարման ցանցերին, ինչպես նաև ջրամատակարարման և ջրահեռացման համակարգերին միացման  կանոններով սահմանված ընթացակարգերը։
Մասնավորապես, էլեկտրական ցանցին միացման ընթացակարգերը սահմանված են հանձնաժողովի 2019 թվականի դեկտեմբերի 25-ի №523-Ն որոշմամբ հաստատված` ՀՀ էլեկտրաէներգետիկական շուկայի բաշխման ցանցային կանոններով, որոնց համաձայն միացումն իրականացվում է միացման պայմանագրով կամ տեխնիկական պայմանների հիման վրա։ Միացման պայմանագրով միացումն իրականացվում է 0.22 կՎ, 0.4 կՎ,  6(10) կՎ (բնակավայրի տարածքում գտնվող) լարմամբ միացման հայտ ներկայացրած առանձնատան և առանձին շինությունում գտնվող դիմող անձի, և բազմաբնակարան շենքերի դեպքում։ Միացման ծառայության դիմաց դիմող անձը մատակարարին վճարում է սահմանված միացման վճար, իսկ ստեղծված գույքը հանդիսանում է բաշխողի՝ «Հայաստանի էլեկտրական ցանցեր» ՓԲԸ-ի սեփականությունը։
6 (10) կՎ (միայն համայնքի վարչական տարածքի բնակավայրի սահմաններից դուրս), 35 կՎ, 110 ԿՎ և բարձր լարման նոր կամ վերակառուցվող սպառման համակարգը բաշխման ցանցին միացվում է մատակարարի կողմից տրամադրված տեխնիկական պայմանների հիման վրա՝ դիմող անձի միջոցներով, և ստեղծվելիք գույքը հանդիսանում է դիմող անձի սեփականությունը։
Էլեկտրական ցանցին միացման ժամանակ անհրաժեշտ է նաև հաշվի առնել, որ կախված ցանցին միացման լարման մակարդակից տարբերվում է նաև սպառողի կողմից «Հայաստանի էլեկտրական ցանցեր» ՓԲԸ-ին վճարման ենթակա էլեկտրաէներգիայի սակագինը և բաշխման ծառայության վճարը, որոնք սահմանված են հանձնաժողովի 2021 թվականի դեկտեմբերի 29-ի №478-Ն և 2022 թվականի դեկտեմբերի 28-ի №565-Ն  որոշումներով։
Գազամատակարարման համակարգին միացման հարաբերությունները կարգավորվում են հանձնաժողովի 2005 թվականի հուլիսի 8-ի №95-Ն  որոշմամբ հաստատված` բնական գազի մատակարարման և օգտագործման կանոններով, որոնց համաձայն միացումն իրականացվում է միացման պայմանագրով կամ տեխնիկական պայմանների հիման վրա։ Գազիֆիկացված տարածքում միացումն իրականացվում է միացման պայմանագրով։ Միացմանն ուղղված աշխատանքներն իրականացնում է մատակարարը, իսկ դրանց արդյունքում ստեղծված հիմնական միջոցները (գույքը) հանդիսանում են վերջինիս սեփականությունը։ Չգազիֆիկացված բնակավայրերում գտնվող գազասպառման համակարգերը, կամ համայնքի վարչական տարածքի բնակավայրի սահմանից դուրս գտնվող գազասպառման համակարգերը կամ ավտոգազալիցքավորման ճնշակայանների կամ 100մ3 և ավելի ժամային սպառում ունեցող բաժանորդների գազասպառման համակարգերը գազամատակարարման ցանցին միացվում են տեխնիկական պայմանների հիման վրա, իսկ միացման աշխատանքների իրականացման արդյունքում ստեղծված հիմնական միջոցները (գույքը) հանդիսանում են դիմող անձի սեփականությունը:
Ջրամատակարարման և ջրահեռացման համակարգերին միացման հարաբերությունները կարգավորվում են հանձնաժողովի 2016 թվականի նոյեմբերի 30-ի №378-Ն որոշմամբ հաստատված՝ խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցման կանոններով, որոնց համաձայն նոր համակարգը, դիմող անձի հայեցողությամբ, կառուցում է մատակարարը կամ դիմող անձը։ Նոր համակարգի կառուցումը և Հայաստանի Հանրապետությանը դրա սեփականության իրավունքի անհատույց հանձնումն իրականացվում է Հայաստանի Հանրապետության օրենսդրությամբ սահմանված կարգով:     
Միևնույն ժամանակ, նախքան որոշումների ընդունումը, առաջարկում ենք դիմել մատակարար ընկերություններին յուրաքանչյուր դեպքի համար միացման ընթացակարգերը հստակեցնելու նպատակով։ Հանձնաժողովն իր պատրաստակամությունն է հայտնում իր իավասությունների շրջանակում աջակցելու վերոնշյալ գործընթացներին։  
	 

	        Ընդունվել է։             

	6․ Կրթության, գիտության, սպորտի և մշակույթի նախարարություն
	17.05.2023 թ.

	
	01/21/11882-2023

	        «Ագրոպրո» փակ բաժնետիրական ընկերության կողմից ներկայացված ներդրումային ծրագրին հավանություն տալու և «Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «Ագրոպրո» փակ բաժնետիրական ընկերությանն աջակցություն տրամադրելու մասին ՀՀ կառավարության որոշման նախագծի վերաբերյալ հայտնում եմ, որ նախագծում ընդգրկված  համայնքները հարուստ են հուշարձանակիր տարածքներով, ուստի առաջարկում եմ, հետագա փուլերում ծրագիրը նախարարության համաձայնեցմանը ներկայացնելիս, փաստաթղթերում ներառել այդ տարածքների հնագիտական եզրակացությունները:


	                     Ընդունվել է։
Ենթակառուցվածքի կառուցման ընթացքում համապատասխան ընթացակարգով անհրաժեշտության դեպքում կիրականացվի փորձաքննություն։


	7․ Վարչապետի աշխատակազմի տարածքային զարգացման և շրջակա միջավայրի հարցերի վարչություն
	26.06.2023 թ.

	
	02/16.17/21070-2023

	Լրամշակված նախագծի վերաբերյալ առկա են հետևյալ նկատառումները.
1. Նախագծի ընդունման համար որպես հիմք նախաբանում հղում է կատարվել ՀՀ կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» N 1343-Ն որոշմանը (այսուհետ՝ Որոշում), մինչդեռ նախագծի թե՛ վերանգրում, և թե՛ այլ դրույթներում նշվել է «ընկերությանը աջակցություն տրամադրելու մասին», ինչը կարծում ենք, որ չի բխում Որոշման պահանջներից և կարիք ունի վերանայման:
2. [bookmark: _Hlk138827336][bookmark: _Hlk138827408]Նախագծի 1-ին հավելվածով հաստատվող ներդրումային ծրագրի (այսուհետ՝ ծրագիր) 2-րդ կետով՝ ներդրումային ծրագրի իրականացման վայր, ի թիվս այլնի, նշվել է ՀՀ Արմավիրի մարզի Խոյ համայնքի Արագած գյուղը, մինչդեռ՝ նախագծի այն դրույթներով, որոնցով նախատեսվում է համապատասխան ենթակառուցվածքների կառուցման օժանդակության տրամադրում, նշված վայրի հողամասի վերաբերյալ որևէ նշում առկա չէ: Արդյունքում, գտնում ենք որ այն լրացուցիչ հստակեցման կարիք ունի, մասնավորապես՝ եթե նշված տարածքը նախագծի կարգավորման ազդեցության մեջ չի մտնում, ապա անհրաժեշտ է այդ հատվածում ընկերության կողմից իրականացվելիք ներդրումները չներառել ներդրումային ծրագրի արժեքի մեջ:
3. Ծրագրով ներկայացվել է, որ ընկերության կողմից իրականացվող ներդրումային ծրագիրը մեկնարկել է դեռևս 2022թ-ին և արդեն իսկ իրականացվել են որոշակի աշխատանքներ և նշվել ավարտված աշխատանքների ֆինանսական չափը: Ներդրումային ծրագրի ընդհանուր արժեքի մեջ ներառվել է նաև արդեն իսկ 2022թ-ին կատարված աշխատանքների արժեքը և ըստ այդմ, նախագծով ներկայացվել է Կառավարության կողմից կառուցվող ենթակառուցվածքների արժեքի չափը, որը համաձայն Որոշման հավելվածի 10-րդ կետի՝ հաշվարկվում է ներդրումային ծրագրի ընդհանուր ներդրումների արժեքի համապատասխան չափով: Այս առումով հարկ ենք համարում նշել, որ «Ենթակառուցվածքներ ներդրումների դիմաց» օժանդակության տրամադրման միջոցառման իրականացման նպատակը, ըստ էության, նոր ներդրումների ներգրավումն է: Ուստի Կառավարության կողմից օժանդակության տրամադրման շրջանակներում կառուցվող ենթակառուցվածքների հանրագումարային արժեքը ներդրումային ծրագրի ընդհանուր արժեքի նկատմամբ համապատասխան հաշվարկման համար որպես ակնկալվող ներդրումների ծավալ պետք է դիտարկել նախագծի ընդունումից հետո ընկերության կողմից իրականացվելիք համապատասխան ներդրումների ծավալի շրջանակներում:
4. [bookmark: _Hlk138827726]Նախագծում հստակ սահմանված չէ ներդրումային ծրագրի ավարտը: Մասնավորապես, ներդրումային ծրագրի 3-րդ կետում ծրագրի 2-րդ փուլի համար նշվել է 2023-2024թթ, սակայն հետագա դրույթներից պարզ չէ, թե 2024թ-ը արդյո՞ք նախանշվել է որպես ներդրումային ծրագրի ավարտ (քանի որ ներկայացվել է այլ բաղադրիչների կառուցում նույնպես, օր.՝ չրանոց, օղու արտադրամաս և այլն): Սույն դիտարկումը կարևորվում է հետագայում համապատասխան վերահսկողության մեխանիզմների առավել հստակ և արդյունավետ իրականացման համար:
5. Նախագծի 2-րդ կետով տրված ենթակետերի համարակալումները վերանայման կարիք ունեն:
6. Նախագծի 2-րդ կետի 4-րդ ենթակետի 5-րդ մասով սահմանվել է «Ընկերության ներդրումային ծրագրի իրականացման համար անհրաժեշտ ենթակառուցվածքի կառուցման ավարտը 2024 թվականի մարտի 15-ը»: Մինչդեռ, ծրագրի 6-րդ կետում ենթակառուցվածքների կառուցման ժամանակացույց ներկայացվել է՝ խմելու ջուր և ճանապարհ՝ 30.09.2023թ., բջջային կապ՝ 31.07.2023թ., իսկ մնացած ենթակառուցվածքներինը՝ 15.03.2024թ.: Արդյունքում, հաշվի առնելով նշված ենթակառուցվածքների կառուցման ծավալը և օրենսդրությամբ սահմանված համապատասխան ընթացակարգերը, գտնում ենք, որ ներկայացված ժամկետները կարող են լինել խնդրահարույց և առաջարկում ենք քննարկել դրանց առավել իրատեսական ժամկետ դիտարկելու հնարավորության հարցը:
7. Նախագծի հավելված 1-ի 7-րդ կետով նշվել է, որ «Հավելված 1-ով ներկայացվում է անհրաժեշտ ենթակառուցվածքների գնահատված ծախսերը և երթուղիները Google Earth հավելվածի միջոցով», մինչդեռ՝ նախագծի հավելված 1-ով անհրաժեշտ ենթակառուցվածքների գնահատված ծախսեր ներկայացված չէ, դրանք ներկայացված են նախագծի այլ հավելվածներում:
8. Նախագծից բացակայում են նշված հողամասերի գրանցված իրավունքների վերաբերյալ համապատասխան տեղեկատվությունը: Հարկ է նշել, որ Որոշմամբ հաստատված հավելվածի 7-րդ կետով հստակ սահմանվել է, որ «Ներդրումային ծրագրի իրականացման համար տարածքի նկատմամբ շահառուն պետք է ունենա սեփականության կամ կառուցապատման կամ օգտագործման կամ վարձակալության գրանցված իրավունք: Ընդ որում՝ կառուցապատման կամ օգտագործման կամ վարձակալության գրանցված իրավունքի տևողությունը չպետք է պակաս լինի ներդրումային ծրագրի իրականացման տևողությունից»:


	1․«Օժանդակություն» և «աջակցություն» բառերը հոմանիշներ են։

2. ՀՀ Արմավիր մարզի Խոյ համայնքի Արագած գյուղը անմիջապես սահմանակից է Արմավիր մարզի Խոյ համայնքի Ծաղկալանջ գյուղին, որտեղ նախատեսվում է էլեկտրամատակարարում ապահովել, և ենթակառուցվածքի ապահովման լարերը անցնելու են Ընկերությանը պատկանող նաև այս տարածքով, որպես ներդրումային ծրագրի իրականացման վայր սա դիտարկվում է որպես մեկ հողատարածք, սակայն քանի որ տարբեր կադաստրային ծածակագրերի տակ է գրանցված, առանձին էր ներկայացվել։

3․ Կատարված ներդրումների ծավալը դիտարկվում է առնվազն 2022թ․ հունվարի 1-ից հետո կատարված ներդրումների չափը։

4․ Ներդրումային ծրագրի հիմնական աշխատանքների ավարտը նախատեսվում է 2023թ․ դեկտեմբերին, հոսքագծինը՝ 2024-ի կեսին, օղու արտադրամասն ու չրանոցը նախատեսվում է ավարտել 2025թ․ կեսերին։ Ենթակառուցվածքների կառուցման և ներդրումային ծրագրի ավարտը կարող են տարբերվել, քանի որ ենթակառուցվածքների կառուցումից է կախված ներդրումային ծրագրով նախատեսված փուլային աշխատանքների ընթացքը և ավարտը՝ էլեկտրաէներգիայի, գազաֆիկացման, ջրի և այլն։ 
Ներդրումային ծրագրի ավարտը կարևոր է նրանով, որ ծրագրի ավարտից հետո Պատասխանատու մարմնի և Ընկերության միջև կնքվում է համաձայնագիր, որից հինգ օր հետո երաշխիքը դադարում է գործել։
Անհրաժեշտության դեպքում օղու արտադրամասը կարելի է հանել ընդհանուր ներդրումների ցանկից։ 

5․ Չի ընդունվել, հստակ պարզաբանված չէ պատճառը։

6․ Ընկերության բնականոն աշխատանքի կազմակերպման համար նշված են ենթակառուցվածքների նախընտրելի ժամանակացույցը, նախագծում նշված ժամկետը վերաբերում է ամենաուշ կառուցվող ենթակառուցվածքի ժամկետին, որն էլ դիտարկվելու է որպես ենթկառուցվածքների կառուցման վերջնաժամկետ։ Վերջնաժամկետը շատ ավելի շուտ էր նախանշված, սակայն հաշվի առնելով շահագրգիռ գերատեսչությունների և ՎԱ համապատասխան վարչությունների կարծիքը  Ընկերության հետ բանակցությունների արդյունքում ժամկետը երկարաձգվել է մինչև 2024թ․ մարտի 15։

7․ Ընդունվել է։
Համապատասխան փոփոխությունը կատարվել է։

8․ Ներկայացված բոլոր տարածքների համար Ընկերությունն ունի գրանցված սեփականության իրավունք, համապատասխան փաստաթղթերը ներկայացվել են շահագրգիռ գերատեսչություններ ևս, ուստի այս հարցի վերաբերյալ առարկություններ չեն եղել, նույնիսկ ներկայացված են հարակից տարածքների սեփականության վկայականները, որոնց տարածքով ևս կարող է անցնել ենթակառուցվածքը ու խնդիր չառաջացնելու համար կա նաև կից համաձայնություն։ Առդիր կներկայացվում են բոլոր սեփականության վկայականները։
 







